
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(১৪)



লায় অগ্নি প্রজ্বলিত হইতেছে, চা পাত্র মেজের উপরে স্থাপিত রহিয়াছে, অধুনা বাটীর ভিতরে গমন করিয়া আশ্রয় যাচ্ঞা করা দূরে থাকুক, প্রবেশ মাত্রই মূর্চ্ছাপন্ন হইয়া ভূমিতলে পতিত হইলেন। কিন্তু কি আশ্চর্য্য এরূপাবস্থায় সন্তানটিকে ক্রোড় হইতে ছাড়েন নাই। সহসা এই ঘটনা উপস্থিত হওয়াতে তাহার মরণাববোধে আবাসবাসী লোক সকল একেবারে কোলাহল করিয়া উঠিল, এবং সকলেই সেই স্থানে আসিয়া ইলাইজাকে সুস্থ করিতে চেষ্টা করিতে লাগিল, তৎকালে আমেরিকা রাজ্যের পার্লিয়ামেণ্টের একজন সভ্য প্রধান মান্যবর বর্ড সাহেব তদীয় সহধর্ম্মনীর সহিত কি হইল কি হইল শব্দ করিয়া পাকশালায় ধাবমান হইলেন, উক্ত সাহেবটি স্বয়ং ক্রীত দাস দাসী রাখিতেন, তন্নিমিত্তে দাস রাখাতে কোন হানি নাই বলিয়া তাহার মনে মনে বিশ্বাস ছিল, যে হেতুক ইলাইজার আগমনের কিঞ্চিৎকাল পূর্ব্বে তিনি যখন আপন ভার্য্যার সহিত এই সকল বিষয়ে কথোপকথন করেন, তখন পলাতকা দাসগণকে আশ্রয় প্রদান নিবারণের জন্য যে নূতন বিধি সম্প্রতি সংস্থাপন হইয়া ছিল, তাহার বিস্তর পোষকতা করিয়া ছিলেন, কিন্তু সে সকল কথায় বিবিবর্ড শ্রুতিপাত না করিয়া বলিলেন, দেখুন যে বিধিবিষয়ে আপনি এত পোষকতা করিতেছেন, বিবেচনা করিয়া দেখিলে, এবিধি অত্যন্ত লজ্জাকর ও ঘৃণাকর অতএব আমি সুযোগ পাইলে প্রথমেই এবিধি উল্লঙ্ঘনে যত্নবান হইব, এবং আমার অ

		 এই পাতা শেষ সম্পাদিত হয়েছে ১৪:৫৩টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

